
ЛАБОРАТОРИЯЛЫҚ ПРАКТИКУМ ҚҰРУДЫҢ ТЕОРИЯЛЫҚ НЕГІЗДЕРІ 

Қазіргі заманғы қоғамда білім беру жүйесін дамытудың стратегиялық бағыты болып білімнің әртүрлі саласында адамды жан-жақты өзіндік мақсаттық қызметке тарту негізінде зияткерлікті дамыту болып табылады. 
Бұл бағыт алдыңғы қатарлы, АҚШ, Ұлыбритания, Канада, Германия, Франция сияқты елдердің білім беру жүйелерінің реформалары барысында негізгі бағыт болып табылады. 
Мұнда реформалау процесі екі тапсырманы шешуге бағытталған: білім беру процесінде өз бетімен белсенділік принципін дамыту және танымды дамыту, ақпараттық-білім беру құралдарын құру арқылы білім беру процесіне жаңа ақпараттық технология құралдарын интеграциялау. 
Ақпараттық-білім беру жүйесінде рационалды, дидактикалық негізделген жұмыс реті дәстүрлі кластық-сабақтық жүйемен тең, келесі кезеңдерді ұсынады: 
· дәріс конспектілері бойынша теориялық материалды оқып-үйрену;
· тәжірибелік сабақтарда теорияны игеру және бекіту; 
· тәжірибелік білікті игеру және дамыту, виртуалды лабораториялық практикумдарды қолданып кәсіби тәжірибені жинақтау; 
· арнайы программалық қамсыздандыру көмегімен тәжірибелік тапсырмаларды шешу.
Қазіргі заманғы құралдар интернет-технологияларға негізделген, оқу материалдарын визуализациялау үшін және интерактивті виртуалды лабораториялық практикумдарды құрудың кең мүмкіндіктерін ашады. 
Ақпараттық-білім беру жүйесіндегі виртуалды лабораториялық практикум оқу лабораториясындағы сабақтарға альтернатив емес, ол оқу лабораториясында жүзеге асыру мүмкін емес тәжірибені жасауға мүмкіндік береді. 
Лабораториялық практикум –оқу орындары оқу үрдісінің маңызды элементі, оның барысында білім алушылар нақты аймақта өзіндік тәжірибелік қызметпен алғаш рет ұштасады. Лабораториялық сабақтар, басқа да тәжірибелік сабақтар сияқты білім алушылардың  дәрістер, семинарлар және білімді тәжірибеде қолданудың терең теориялық жұмысы арасында байланыс болып табылады. Бұл сабақтар теориялық зерттеу және тәжірибелік жұмыс элементтерін қамтиды. Лабораториялық жұмыстарды орындай отырып, білімгерлер бағдарламалық материалды жақсы меңгереді, өйткені анықтамалар және формулалар нақтырақ болады, теориямен тәжірибенің жанасуы болады, бұл жалпы ғылымның күрделі сұрақтарының анықталуына және білім алушылардың болашақ маман ретінде қалыптасуына ықпал етеді [1]. 
«Лаборатория» (латынның «labor» — еңбек, жұмыс, қиындылық, еңбектену, тырысу, қиындықтарды жеңу) ғылым мен өмірдің тапсырмаларын шешу үшін бұрын белгісіз жолдары мен құралдарын іздеу үшін ақыл-ой және  физикалық күш қолданумен байланысты қалыптасқан ұғымдарды көрсетеді. 
Жоғары оқу орындарында соңғы кездерде теория және тәжірибені интеграциялау мақсатында болашақ маман жұмыс істейтін нақтыға жақын жағдайда әртүрлі аппаратураны қолданып кең техникалық фонда өткізілетін  кешендік лабораториялық жұмыстар кең қолданысқа ие. 
Лабораториялық сабақтар – бұл білім алушылардың өзіндік тәжірибелік жұмыстарының бір түрі, мұнда эксперимент жүргізу жолымен кәсіби дайындық мақсатында теориялық білімді тереңдету және бекіту болады. 
Білімгерлермен лабораториялық практикумдарды өткізумен келесі мақсаттарға қол жетеді: 
·  теориялық курс білімін лабораториялық жағдайларда тәжірибелік оқу арқылы тереңдету және бекіту;
· ғылыми экспериментпен, алынған нәтижелерді талдаумен дағдыларды алу;
· ғылыми зерттеулерді ұйымдастыру, жоспарлау және өткізудің алғашқы дағдыларын қалыптастыру [2]. 
Қазіргі кезде қашықтықтан оқытудың дамуы техникалық бағыттар бойынша студенттердің лабораториялық жұмыстарды оқу орнынан қашық болғанда орындауды ұйымдастырудың болмауынан нақты қиындықтарды туғызады. Қашықтықтан оқытуда лабораториялық жұмыстарды ұсыну үшін кең мүмкіндікті қамтамасыз ететін компьютерлік технологияны қолданбай толық көлемде жүзеге асыру мүмкін емес.
Лабораториялық жұмыстар, қашықтықтан оқытудың басқа да компьютерлік құралдары сияқты келесі сапаларға ие болуы керек:
• түсіндірудің логикалық дамыған гипермәтіндік құрылымы; 
• құрылымды басқарудың қолданушыға ыңғайлы жүйесі (оқытушы материалды ұсынудың және түсіндірудің кез-келген формасын ұсына алады, бұл сол бір материалды әртүрлі деңгейде дайындалған аудиторияға ұсынуға мүмкіндік береді); 
• дыбыс, анимация, графикалық қойылым, слайд-шоу және т.б. әдістемені қолдану;
• білім берудің компьютерлік құралдары студентке бірнеше әдістермен рұқсатты болуы керек (мысалы, интернет немесе CD-диск бойынша); 
• білімді бақылаудың ішкі жүйесінің болуымен. 
Білім берудің компьютерлік құралдарының артықшылықтарына келесілер жатады: 
• білім алушыға білім алудың компьютерлік құралдарымен оған ыңғайлы орын және уақытты таңдауға мүмкіндік беретін оқу материалын өздік (өзін-өзі дамыту)  дайындау жағдайын құру; 
• білім берудің терең даралануы және оның вариативтілігіне жағдай туғызу; 
• оқылатын объектілердің виртуалды үш өлшемді бейнелерін ұсыну және әрекет ету мүмкіндігі; 
•  мультимедиалық формада 	(алдыңғы қатарлы техникалық шешімдер, стендттер, әртүрлі физикалық үрдістер, химиялық реакциялар және т.б.); 
• білім және білікті бақылау үшін қайталанбайтын тапсырмалардың үлкен санын автоматты генерациялау; 
• ақпаратқа (гипермәтін, автоматтандырылған нұсқағыштар және т.б.) ыңғайлы рұқсат мүмкіндігі; 
• прогрессивті психолого-педагогикалық әдістерді (ойындық және өз бетімен білім алу формалары, эксперимент және т.б.).
Ең қиын жүзеге асатыны лабораториялық жұмыстарды қашықтықтан оқытуда орындау болып табылады. Кейбір жағдайларда, қашықтықтан оқыту технологиясын қолданбай студентпен лабораториялық сабақтарға қатысу мүмкіндігі бар кезде, лабораториялық сабақтарды орындау проблемасы болмайды.
Лабораториялық сабақтарды ұйымдастыра отырып жоғары оқу орындары кафедралары тек өзінің пәндік міндеттерін ғана назарға алып қана қоймай, басқа кафедралардың оқу міндеттерін де ескереді және жалпы білім алушылардың нақты профильдің болашақ маманы ретінде қызметтерін назарға алады. 
Лабораториялық практикум аймағында пән аралық байланыс орнату келесі жолмен орындалады: барлық пәндерде ортақ жүйені құру үшін физикалық шамалардың түсініктерін, анықтамаларын  және белгілеулерін келісу орындалады; осы түсініктерді оқылатын пән бойынша қамтамасыз ететін пәндер және дәрістердің негізгі курсы білім алушыларды берілген лабораториялық практикумда қаралған материалды қабылдауға дайындайтын оқылатын негізгі курстың енгізу ретін орны және уақыты бойынша  келісу. Осылайша, лабораториялық практикумның құрылуы білім алушылар берілген ғылымды сипаттайтын барлық құрылыммен толық жүйе ретінде меңгеруі үшін профильдік пәннің басқа пәндермен логикалық байланысын орнатуға ықпал етуі керек. 
Лабораториялық жұмыстар білім алушылармен өз бетімен орындалады. Бұл оқытушы және оқу лабораториясының құрамы сабақ барысында бақылау жасап қана қоймай, білім алушылардың ғылыми және әдістемелік жетекшілігін жүзеге асырады [3].
Жоғарыда баяндалған теориялық негіздемеге сүйеніп нақты пәндік аймақта курсты оқытып үйретуге арналған лабораториялық практикум құру өзекті болып табылды. Негізгі мақсат Macromedia Flash-та жұмыс істеу мүмкіндіктерімен танысу. Басты міндет Macromedia Flash-ті оқып-үйренуге арналған лабораториялық практикумға жасау. Бұл зерттеу жұмысының тәжірибелік, яғни программалық бағыт бөлігін қамтиды. 

